
1r,1 Got lob nihne verſwige
1r,2 wante munt deſ ſuntareſ vn̄ munt deſ loſin
1r,3 vbir mich oͮfgetan iſt. Si gredet habent widic[h]
1r,4 [mich] [in] [z]ung[i]n loſere. un̄ mit gechoſe
1r,5 hazzeſ umbehapten mich un̄ erſtiliten
1r,6 mich dancheſ. Fur daz daz mich minnen
1r,7 vbil waren ſi mir ich aver
1r,8 bette. Vnt ſi ſazeten widir mich
1r,9 ubil vmbe guͦt vn̄ hazze vmbe di minne
1r,10 min. Geſezze vbir in den ſuntare
1r,11 vnt der tievel ſte ze [z]eſwen ſin. So er.
1r,12 erteilet werde ſo vͦz ge er verdampnoter vn̄ gebet
1r,13 ſin werde zeſunten. Werden di tage

1v,1 ſin luzzele vn̄ daz piſtum ſin neme
1v,2 ein ander. Werden chint ſiniv waiſin vn̄ chone
1v,3 ſin wituwe. Nichunte werden verfvͦret
1v,4 dei chint ſin. vn̄ bettelen ſi werden verworfen
1v,5 dem weſen ſin. Er ſuͦche der choͮfe man
1v,6 alle di habe ſin vn̄ griffin di fremdin
1v,7 arbeite ſin. Niht ſi im helfære nochne
1v,8 ſi derda genade tu den waiſin ſin. Werden
1v,9 chint ſiniv indaz flor in geſlahte eineme
1v,10 ze gee der name ſin. In gehugede widir
1v,11 vare daz unreht der vorderen ſin in gegenwrte
1v,12 deſ herren vn̄ div ſunte der muͦter ſin niht vertilgit werde
1v,13 Werden widir den h[ᵉ]rin ientie vn̄ zeget div [gehugede] [...]

2r,1 daz hoͮſ iacobeſ von dem liute fremedeme. Getan
2r,2 iſt iudea heilicheit ſin. iſrahel gewalt
2r,3 ſin. Daz mere ſach vn̄ floch iordan
2r,4 gecheret iſt zerukke. Di perge
2r,5 fretͮen ſih alſ di widere vnt puhele alſ dei lempir der
2r,6 ſchaf. Waz iſt dir mere daz dv flivhe
2r,7 vn̄ dv iordan wande dv gechereſt biſt zerukke.
2r,8 Ir perge ir ſpiltet alſ di widere
2r,9 vnt puhele alſ dei [lempir] der ſchafe. Von antluzze
2r,10 deſ herren beweget ist diᵛ erde von antluzze goteſ iacobeſ. Wer

2r,11 da cherte den ſtein in dei mere der wazzir vn̄
2r,12 den ſtein in prunnen der wazzer. Niht vnſ h͛re
2r,13 niht unſ ſundir dem namin din gib di ere:

2v,1 Vbir di genade din vn̄ warheit daz immir ſprechin
2v,2 di liute wa iſt got ir. Got aver
2v,3 vnſir in himele elliv dei dinch dei er wolt tet
2v,4 er. Geliche der diete silber vn̄
2v,5 golt werch der hant der liute. Munt
2v,6 habent vnt niht ſprechent. oͮgen habent
2v,7 vn̄ niht ſehint ſi. Oren habent vn̄ niht
2v,8 horent naſe habent vn̄ niht wazzent
2v,9 Hente habent vn̄ niht grifent
2v,10 fuzze habent vn̄ niht gent.
2v,11 niht ruffent in der chele ire.
2v,12 Gelich in werden di da tuent dei vnt alle
2v,13 di da getroͮwent an in. Daz hoͮſ [...]

